
Aryesha Stavah

ಆರ್ಯೇಶಸ್ತವಃ

ವಾರಣದನುಜವಿಪಕ್ಷಂ ವಿರಚಿತವಿನತೌಘವಿಘ್ನವಿಚ್ಛೇದಂ .

ವೇತಂಡತುಂಡಮಾದ್ಯಂ ವಿಗಲನ್ಮದಗಂಡಮಂಡಲಂ ವಂದೇ ..

ಅತುಲಿತತುಂದಿಲವಿಗ್ರಹಮನರ್ಘತುಹಿನಾಂಶುಶಕಲಶೇಖರಿತಂ .

ಅಮಲೈಕರದಮನೋಹರಮಂವಿರತಮಾಕಂಠಕರಿಣಮಹಮೀಡೇ ..

ಸ ಜಯತಿ ಸುಮೇರುಧನ್ವಾ ಸಮಸ್ತಸುರಸೇವ್ಯಪಾದಪಾಥೋಜಃ .
ಸುಂದರಸುಧಾಂಶುಕಲಿಕಾಶೋಭಿತಮಕುಟಃ ಸದಾಶಿವೋ ದೇವಃ .. 1..
ತಸ್ಯ ಹಿ ದೇವಸ್ಯ ಪರಂ ಮಹತೋ ಮಹಿಮಾನಮತಿಮನೋವಾಚಂ .

ಶ್ರುತಿರಪಿ ನಿಗದಿತುಮನಲಂ ಕಾ ಶಕ್ತಿರ್ಭವತಿ ಮಾಹಗರ್ವಾಚಾಂ .. 2..

ತದಮಿತಮಹಿಮವತೋ ಮಾಂ ತಥಾಪ್ಯನರ್ಘಾಃ ಪ್ರಚೋದಯಂತಿ ಗುಣಾಃ .
ತದಮುಷ್ಯ ನವನಕರಣೇ ಯಥಾಮನೀಷಂಯತೇಽಹಮೀಶಸ್ಯ .. 3..
ಕುಂಡಲಿ(ಮಂಡಿ)ತಮೂರ್ತಿಃ ಕಾಕೋಲಾಸ್ವಾದಶಮಿತಜಗದಾರ್ತಿಃ .
ಕಲಿತನತೇಹಿತಪೂರ್ತಿಃ ಕಲಯತು ಕುಶಲಂ ಪ್ರಭಗ್ನಪುರಕೀರ್ತಿಃ .. 4..
ಮದಯುತಮಹೋಕ್ಷಯಾನಂ ಮಂದರವಿಕಟತಟಕಂದರಶಯಾನಂ .

ಮಕುಟತಟಘಟಿತಶಶಿನಂ ಮದನಾರಾತಿಂ ಭಜೇಽನಿಶಂ ವಶಿನಂ .. 5..

ಶಿಕ್ಷಿತವಿಪಕ್ಷದಕ್ಷಃ ಶಿರಸಾ ಸುರಸಿಂಧುಧಾರಣೇ ದಕ್ಷಃ .
ಶಿತಭಸಿತೌಘವಲಕ್ಷಃ ಸೋಽಯಂ ಭೂಯಾತ್ ಸುಖಾಯ ನಿಟಿಲಾಕ್ಷಃ .. 6..
ಕರವೃತಕುರಂಗವರ್ಯಃ ಕಮಲಾಕ್ಷಾಕಲಿತಬಹುವಿಧಸಪರ್ಯಃ .
ಕಾರ್ಮುಕಕನಕಾಹಾರ್ಯಃ ಕುಶಲಂ ದಿಶತಾದ್ ರಥಾಂಗಶಶಿಸೂರ್ಯಃ .. 7..
ಪರಿಕರಫಣಿಗಣಮಕುಟೀಮಣಿವರಪಟಲೀಮಯೂಖಪಿಹಿತಾಶಃ .
ಪಾಣಿಪಯೋಜವಿರಾಜತ್ಪಿನಾಕಪರಶುಃ ಸ ಪಾತು ಸರ್ವಜ್ಞಃ .. 8..
ಲಂಬಿತಭುಜಂಗಹಾರಂ ಲಲಾಟತಟಚುಂಬಿಲೋಚನೋ ದಾರಂ .

ಲಸತು ಮಹೋ ಹೃದಿ ವಾರಂ ಲಾಂಛಿತಮಕುಟಾಗ್ರಕುಮುದಿನೀಜಾರಂ .. 9..

ಮೃಗಧರಮಣಿವರಚೂಡಂ ಮಂಜುಲಪುರಸಿಂಧುಮಾಲಿಕಾಪೀಡಂ .

ಮರ್ದಿತನತಜನಿಪೀಡಂ ಮಹೀಘ್ರವರಶಿಖರವಿರಚಿತಕ್ರೀಡಂ .. 10..

ದರಹಸಿತರುಚಿರರದನಂ ದಲಿತಸರೋಜಾತಸಹಜಸದ್ವದನಂ .

ದಿವ್ಯಮಹೋಭರಸದನಂ ದೃಗಗ್ನಿನಿರ್ದಗ್ಧದರ್ಪಭೃಂದನಂ .. 11..

ಆರ್ಯೇಶಸ್ತವಃ

ಮಿಹಿರಜಮರಣದಚರಣಂ ಮನೋಜ್ಞಕೈಲಾಸಗಿರಿವರಾಭರಣಂ .

ಮಾಮಕಮನಸಿ ವಿಹರಣಂ ಮಹಸ್ತನೋತು ಪ್ರಪನ್ನಜನಶರಣಂ .. 12..

ನಿಗಮಶಿರಃಸ್ಥಿತಿಭಾಜಂ ನಿಶಾಕರಸ್ಪರ್ಧಿನಿಜಮುಖಾಂಭೋಜಂ .

ನಿರ್ಮಿತಿಭೃತಿಹೃತಿಬೀಜಂ ನಿಖಿಲಸ್ಯಾದ್ಯಂ ನಮಾಮಿ ಜಗತೋಽಜಂ .. 13..

ನತಕೃತಕಾರುಣ್ಯರಸಂ ನಖಮುಖನಿರ್ಭಿನ್ನವಿಶ್ವಸೃಟ್ಶಿರಸಂ .

ನರವಾಹನರಚಿತರಸಂ ನವಾಸ್ಥಿಮಾಲಾಕಲಾಪಲಸದುರಸಂ .. 14..

ವಟತರು(ವರಮೂಲ)ಜುಷಂ ವರಮುನಿಸಂದೋಹವಿಮಲಬೋಧಪುಷಂ .

ವಿದಧೇ ದಕ್ಷಿಣವಪುಷಂ ವಿಷಯಂ ಭಜನಸ್ಯ ಭೂರಿಮೋಹಮುಷಂ .. 15..

ಕಬಲಿತಗಲಧೃತಗರಲಃ ಕರ್ತಾ ಪಾಯಾದಪಾರಮಹಿಮಾ ವಿರಲಃ .
ಕಲಿತೋಪಾಸನಸರಲಃ ಕರುಣಾಜಲಧಿಃ ಕಟಾಕ್ಷವೀಚೀತರಲಃ .. 16..
ಕಮಲಜಮೌಲ್ಯವಸಾನಂ ಕಲಯೇ ಗಿರಿಶಂ ಕರೀಂದ್ರಚರ್ಮ ವಸಾನಂ .

ಕಾಮ್ಯವರಾನ್ ಪ್ರದದಾನಂ ಕಲಿತತಪೋಭ್ಯಃ ಕಿರಾತಮುಕ್ತಿನಿದಾನಂ .. 17..

ವ್ಯವಹಿತಸತ್ತ್ವೋನ್ಮೇಷಂ ವಿಮೂಢಜನವಂಚನಾತ್ತತಾಮಸವೇಷಂ .

ಕಲಯೇಽಸ್ತಾಖಿಲದೋಷಂ ಕೃತಯಮಬಿಭ್ಯನ್ಮೃಕಂಡುತನುಭವಪೋಷಂ .. 18..

ವಿಷ್ಣುಗವೇಷಿತಚರಣಂ ವಿರಿಂಚಿಕೃತಮೂರ್ಧಮಾರ್ಗಣಾಚರಣಂ .

ವಿಕಟಜಟಾಭರಭರಣಂ ವಿಲಸತ್ಕೈಲಾಸಶಿಖರವಿಸ್ಫುರಣಂ .. 19..

ಸಂಭೃತಸುಮೇರುಧನುಷಂ ಸವ್ಯಶರೀರಾರ್ಧಶೈಲಪತಿಜನುಷಂ .

ಸ್ವೀಕೃತಕಿರಾತವಪುಷಂ ಸ್ವಸೇವನಾಸಕ್ತಸವ್ಯಸಾಚಿಪುಷಂ .. 20..

ಗಲವಿಗಲದ್ಗರಲಘೃಣಿಶ್ಯಾಮಲನಲಿನಸ್ರಗುಜ್ಜ್ವಲೋರಸ್ಕಂ .

ಮುಖಶಶಿರಿಂಖತ್ಸ್ಮಿತರುಕ್ಸುಖಿತಾಚಲದುಹಿತೃಲೋಚನಚಕೋರಂ .. 21..

ಸಾರಸಸಗಂಧವದನಃ ಸತತಸ್ಥಿತಿಪೂತಪಿತೃವನೀಸದನಃ .
ಸಸ್ಮಿತಸುಂದರರದನಃ ಸೋಽವತು ಸಂವರ್ತಕೃತಜಗತ್ಕದನಃ .. 22..
ಸವಿತೃಶಶಿದಹನನಯನಃ ಸಾಧಿತವಿನಮದ್ವರಾಭಯಾನಯನಃ .
ಸಂಭೃತ ಹಿಮಗಿರಿಶಯನಃ ಸ್ವಭಜನಸಜ್ಜನ್ಮುಮುಕ್ಷುಮುಕ್ತ್ಯಯನಃ .. 23..
ದೃಪ್ಯದ್ರುಹಿಣಮುಖಾಬ್ಜದ್ರುಹ್ಯತ್ಖರನಖರಖಂಡಚಂದ್ರಮಸಂ .

ದುರ್ಮದದಕ್ಷಕ್ಷಪಣಪ್ರಚಂಡಭುಜದಂಡವೀರಭದ್ರಭಟಂ .. 24..

ನಿರ್ಜಿತಜಗದವನೀತಂ ನಿಗಮಶಿರಃಕ್ಷೀರನೀರನಿಧಿನವನೀತಂ .

ಹೃದಿ..ಯಮಿಭಿರ್ಜವನೀತಂ ಹರಂ ಭಜೇ ರಜತಶೈಲಕಲ್ಪವನೀತಂ .. 25..

ಸರಸಿಜಸನಾಭಿನಯನಂ ಸುಧಾಂಶುಸಚ್ಛಾತ್ರವದನಕಮನೀಯಂ .

ಕುಂದಸಗಂಧರದಾಲಿಂ ಕೋಕನದಶ್ರೇಣಿಸಹಚರಚ್ಚರಣಂ .. 26..

ಸ್ಮಿತಶಿಶುಹಂಸೋತ್ತಂಸಂ ಲೋಚನಲೋಲಂಬಸಂಭೃತೋಲ್ಲಾಸಂ .

ಶ್ಯಾಮಲಕಲಗಲನಾಲಂ ವಂದೇ ತವ ದೇವ ವದನಕೋಕನದಂ .. 27..

ಆರ್ಯೇಶಸ್ತವಃ

ಭೃಕುಟಿಭಟಬ್ರಹ್ಮಾಣಂ ಕಟಾಕ್ಷಕೈಂಕರ್ಯಪರವಶದ್ಯುಪತಿಂ .

ಪದಪರಿಚಾರಕಲೇಖಂ ರಸನಾಚಲನಪ್ರತೀಕ್ಷಪದ್ಮಾಕ್ಷಂ .. 28..

ವಿಕಟಹರಿದ್ರೂಪಪಟಂ ನಿಕಟತಟಾಟತ್ಪ್ರಭೂತಭೂತಘಟಂ .

ಉದ್ಭಟಭೈರವಪುಟಮಟಮುತ್ಕಟನಟನಂ ನಮಾಮಿ ಕಪಟನಟಂ .. 29..

ಅಮಿತತರಬೋಧಜಲನಿಧಿರಪರಿಮಿತೈಶ್ವರ್ಯಶೇವಧಿಃ ಸತತಂ .

ಅವತು ಹರನಾಮಕಂ ಮಾಮಸ್ತಮಿತೋತ್ಪತ್ತಿವೃದ್ಧಿಹಾನಿ ಮಹಃ .. 30..
ಪಾತು ಸ ಮಾಂ ಪರಮೇಶಃ ಪೃಥ್ವೀಧರಚಾಪರೋಪರೂಪರಮೇಶಃ .
ಸವ್ಯತನೌ ರಮಣೀಯಂ ಶ್ಲಿಪ್ಯತಿ ಶೋಣಾ ಸಿತಾಂಶುಭರರಮಣೀಯಂ .. 31..

ಅಖಿಲೈರದೃಶ್ಯಕೋಶೋಽಪ್ಯಭ್ರಸರಿದ್ದೃಷ್ಟನಿಜಜಟಾಜೂಟಃ .
ಹರ್ಯನಿರೀಕ್ಷ್ಯಪದಾಬ್ಜೋಽಪ್ಯಂತಕಹೃದಯೇಕ್ಷಿತಾಂಘ್ರಿಸರಸಿರುಹಃ .. 32..
ವ್ಯಾಘಪದವಿಷಯಮೌಲಿರ್ವಿಧಾತೃದುರ್ದರ್ಶಮಸ್ತಕೋಽಪಿ ಪರಂ .

ಭೃಶತರಮಮೂರ್ತರೂಪೋಽಪ್ಯವನತಸೇವಾರ್ಥಮಷ್ಟಮೂರ್ತಿಧರಂ .. 33..

ಚಚಸಾಮಗೋಚರೋಽಪಿ ಹಿ ವೇದಾಂತವಚಃಪರಂಪರಾವಿಷಯಃ .
ಏಕೋಽಪಿ ನೈಕರೂಪೋ ವ್ಯಾಪ್ನೋತಿ ಪರಃ ಶಿವೋಽಖಿಲಂ ಲೋಕಂ .. 34..

ಗಜಮುಖಜನಕಾಯ ನಮೋ ಗಿರಿಜಾಕ್ಷೀಂದೀವರೇಂದುಬಿಂಬಾಯ (ನಮಃ) .
ಅಖಿಲನಿದಾನಾಯ ನಮೋಽಸ್ತ್ವನಂತಕಲ್ಯಾಣಗುಣನಿಧಾನಾಯ (ನಮಃ) .. 35..
ಅಸದೃಶವಿಭವಾಯ ನಮೋಽಸ್ತ್ವಚಿಂತ್ಯಸಚ್ಚಿತ್ಸುಖಸ್ವರೂಪಾಯ (ನಮಃ) .
ಪ್ರಕಟಿತತತ್ತ್ವಾಯ ನಮಃ ಪ್ರಣವಾಕ್ಷರಪಂಜರಾಚ್ಛಕೀರಾಯ (ನಮಃ) .. 36..
ಪ್ರಮುಷಿತಮೋಹಾಯ ನಮಃ ಪೃಥ್ವೀಧರದುಹಿತೃಪುಣ್ಯಪಾಕಾಯ (ನಮಃ) .
ಆಶ್ರಿತಮುಕ್ತಾಯ ನಮೋಽಸ್ತ್ವವಿಕಲಕೈವಲ್ಯದಾನದಕ್ಷಾಯ (ನಮಃ) .. 37..
ಫಣಿಪತಿಭೂಷಣಮೂರ್ತಿರ್ವಿನಾಯಕಾಕ್ರಾಂತಪರಿಸರಃ ಸಂತತಂ .

ಶ್ಯಾಮತರಕಂಧರಾಭಸ್ತ್ವಮೇವ ಸಾಕ್ಷಾಚ್ಛಿವಾಚ್ಯುತೋ ಭವಸಿ .. 38..

ಶುಚಿಶಶಿ(ಸಪ್ತಹ)ಯಾಕ್ಷಂ ಶೋಭನಕರಚಾರುಶೇಖರತರಾಬ್ಜಂ .

ಸಾಧು ವೃಷಾಕಪಿಮೀಡೇ ಸೋತ್ಕಂಠಶ್ರೀಸಮಾವೃತೋರಸ್ಕಂ .. 39..

ಶ್ಯಾಮಲವಿಷಧರರೂಪಂ ವಿಷ್ಟಪಸಂದೋಹವರ್ಧನವ್ಯಗ್ರಂ .

ಕರಿವರದಾನವಿದಗ್ಧಂ ಕುಮಾರಜನಕಂ ವೃಷಾಕಪಿಂ ವಂದೇ .. 40..

ಶಂಕರ ಹರ ಮೇ ದುರಿತಂ ಶಶಾಂಕಸಚ್ಛಾತ್ರಗಾತ್ರ ಹರ ಮೇದುರಿತಂ .

ಮಮ ಕರುಣಾಂಬುನಿಧೇ ಹಿ ಸ್ವಾಂತೇ ತವ ಪಾದಪದ್ಮಮಾಶು ನಿಧೇಹಿ .. 41..

ಪಾತು ಮಹಾದೇವೋ ಮಾಂ ಪ್ರಾರ್ಥಿತಮರ್ಥಂ ಪ್ರದಾಯ ಸ ಸದೇವೋಮಾಂ (?

) .

ಯಸ್ಯ ಚರಿತ್ರಂ ವೇದಪ್ರಕರೋ ದಿವ್ಯಾತ್ತ ಳತಂ(? )ಪವಿತ್ರ ವೇದ .. 42..

ವಸನವಿಭಿನ್ನಗಜೇಶ ವ್ಯಾಧಪ್ರವರಾಪವರ್ಗಕೃನ್ನಗಜೇಶ .

ಮಾಮಘಪಾರಾವಾರಂ ಪ್ರಪನ್ನಸಂತ್ರಾಣದೃಷ್ಟಪಾರಾವಾರಂ (? ) .. 43..

ಸೀಮಾಪರಿಮಿತಧಾಮಾ ಕಾಚಿತ್ ಕಲಧೌತಶಿಖರಿನಿರ್ಜಿತಧಾಮಾ .

ಅವನತವಸುಧಾಭರದಾ ನಿವಸತು(ಹೃದಿ)ದೇವತಾ ನವಸುಧಾಭರದಾ .. 44..

